
Kandidatkinja Nada Mitrovi¢, rodena je 11. 04. 1986. godine u Niksicu. Diplomirala je na
Filozofskom fakultetu u Niksicu, na Studijskom programu Pedagogija 2009. godine. Magistarske
studije Pedagogije, upisala je iste 2009. godine, a ispite uspjesno polozila tokom 2010. godine. Od
Odbora za monitoring magistarskih studija, na prijavu teme magistarskog rada dobijeno je
pozitivno miSljenje 22. 04. 2019. godine. Uradila je magistarski rad na temu » Znacaj
komunikacije pedagoga i odjeljenjskih starjeSina u cilju sprecavanja vr$njackog nasilja u
osnovnoj skoli“.

Tema predloZenog rada istrazuje i analizira veoma aktuelno pitanje u vaspitno obrazovnoj

praksi. Svaki oblik ponasanja ucenika uslovljen je spektrom raznovrsnih uticaja (porodicnih,

socijalnih, ekonomskih, politickih, kulturnih, vjerskih, vaspitno obrazovnih itd.), koji mogu



usmjeravati razvoj ucenika u pozitivnom i negativnom smjeru. Zbog toga je veoma znacajno
pravovremeno indetifikovanje faktora, uticaja ili uzroka, koji mogu kod ucenika izazvati pojavu
negativnih oblika ponaSanja. Fenomen vr$njackog nasilja je oduvijek bio predmet brojnih
istraZivanja i aktuelna tema za razmatranje u oblasti vaspitanja i obrazovanja, s obzirom na to da
njegova pojava moze prouzrokovati brojne posljedice, koje mogu uticati na cjelokupan razvoj

ucenika.

U savremenom drustvu koje je vise nego ikada ranije izlozeno brojnim promjenama koje
sa sobom nose raznovrsne izazove, prisutan je vedi rizik kada J€ u pitanju pojava ovog fenomena.
Postavlja se pitanje, da li nivo cjelokupnog druStvenog razvoja utide na stvaranje problematic¢ne
psiholoske klime koja se reflektuje pojavom odredene vrste nasilja? Da li i u kojoj mjeri vaspitno
obrazovni sistem moZe uticati na suzbijanje ovog fenomena medu djecom? Ova borba iziskuje
svakodnevni angazman svih udesnika vaspitno obrazovnog rada, koji bi trebao biti istrajan i
transparentan. Vaspitno obrazovni proces je oduvijek podrazumijevao prisustvo velikog broja
raznovrsnih socijanih situacija. Zbog toga je veoma znaéajno ostvarivanje kvalitetne komunikacije
1 kontinuirane saradnje izmedu nastavnika, posebno odjeljenjskih starjesina, pedagoga, &iji
angazman obuhvata unapredivanje kvaliteta rada $kole. U nauéno istrazivackoj gradi postoje
brojna istraZivanja koja su se bavila intetifikacijom, prevencijom i suzbijanjem vr$njackog nasilja,
faktorima rizika, posljedicama, kao i ulogom nastavnika kada Je u pitanju rjesavanje ovog
problema medu vrSnjacima. Medutim, u nasem regionu nije zabiljezeno istrazivanje koje putem
eksperimenta ima za cilj utvrdivanje efekata edukacije odjeljenjskih starjesina i pedagoga u cilju
prevencije i rjeSavanja problema vrinjackog nasilja u osnovnoj $koli. Kroz rad ¢e se pokusati

~odgovoriti da li edukacija o vr$njatkom nasilju i kontinuirani savjetodavno-instruktivni rad sa
odjeljenjskim starjeSinama ima znacajan uticaj na smanjenje ove pojave u E - grupi u odnosu na
K - grupu u osnovnoj $koli. S obzirom na to da je nasilje medu vrinjacima jedna od pojava sa
kojom se suoavamo u osnovnoj $koli, smatramo da ¢e nam istrazivanje pokazati koliki uticaj ima
edukacija i kontinuirani savjetodavni rad pedagoga na smanjenje pojave vr$njackog nasilja u

osnovnoj Skoli.

U uvodnom dijelu ukazuje na zna¢aj komunikacije pedagoga i odjeljenjskih starjesina u

cilju spre¢avanja vrinjackog nasilja u osnovnoj $koli.



U prvom poglavlju, kandidatkinja istace znacaj komunikacije, kao procesa prenosenja
poruka, Ciji je sastavni dio interakcija bez koje se poruka ne moze ni poslati ni primiti. Govori o
ulogama nastavnika i predagoga, koji se u prakti¢nom raduy susrijecu sa razli¢itim situacijama. U
njima unaprijed nauceni odgovori ne mogu pomoéi, te su neophodne komunikacione vjestine,
inovativnost, improvizacija i testiranje razli¢itih strategija.

Kao i nastavnik, i pedagog mora razvijati nove uloge. Pedagog je jedan od aktera u
pedagoskoj komunikaciji, bilo u radu s nastavnicima, ucenicima ili roditeljima, a i te kako je
aktivan pojedinac koji istrazuje resenja i razlicite nacine delovanja kao odgovore na prakticne

probleme (Rauski, 2013, str. 133).

Drugo poglavlje rada daje pregled vrsta i karakteristika komunikacija. Naime, mnogi
konflikti, sukobi i problemi se upravo temelje na pogresno interpretiranoj, shvacenoj i prihvaéenoj
poruci. U cilju izbjegavanja istih, neophodno je usmjeravati tok komunikacije u skladu sa
situacijama, ucesnicima i vrstom djelatnosti. U ovom poglavlju navodi vrste komunikacije prema
broju ucesnika koji u€estvuju u komunikaciji, prirodi medija kojim se komunikcija uspostavlja,
nacinu komunikacije, u zavisnosti od uspostavljene povratne informacije, prema distanci u¢esnika
u komunikaciji, prema nivou postignutog kvaliteta u komunikacijskom procesu, prema prirodi
komunikacijskih odnosa izmedu nastavnika u uenika. Od znataja kvaliteta komunikacije zavisi

kvalitet rjeSavanja raznovrsnih problema.

U treem poglavlju definide pojam nasilja i vrinjatkog nasilja. Posebno istice razligite
vrste vrinjackog nasilja: fizi¢ko, verbalno, emocionalno, socijalno, seksualno, nasilje putem novih
tehnlogija, ekonomsko, kulturno, zlostavljanje, zanimarivanje i eksploatacija. Svaku vrstu nasilja

temeljno pojaSnjava i navodi modalitete pona3anja, koji ukazuju da nasilje postoji.

U Cetvrtom poglavlju govori o faktorima rizika za pojavu vrénjackog nasilja. Posebno
isti¢e individualne faktore, porodiéne i socijalne. Veoma je vazno uspostaviti balans u pristupima,
koji su usmjereni na regulisanje ponasanja, jer nekada upravo neadekvatno postupanje moze

postaéi pojavu negativnih oblika pona3anja.

U petom poglavlju daje odgovor na pitanje ko vrsi nasilje? Kako bi na adekvatan na&in
ostvarili uvid u karakteristike profila nasilnika, zna¢ajno je sa razli¢itih aspekata sagledati jedan
od osnovnih oblika ponasanja iz kojeg proizilazi nasilje, a to je agresija. U $kolskom kontekstu

brojnost djece je pogodan faktor koji nasilniku pruza mogucnost za pronalazenje sebi sliénih, kako



bi se formirao krug u kojem bi mogli funkcionisati i zadovoljavati svoje specifiéne potrebe.
Najvedi problem lezi u tome $to se posljedice njegovog ponasanja manifestuju kako na njegov,
tako i na cjelokupan razvoj drugih. U ovom poglavlju se osvrée i na druge uloge. Olveus i njegovi
saradnici smatraju da djeca i mladi, osim nasilnika i zrtve, mogu imati sljedece uloge (Puri¢, 2013,

str. 385):

sljedbenici (pridruZuju se nasilniku otvoreno);

podrzavaoci (ne ukljuéuju se u nasilje direktno, ali ga podrzavaju);

pasivni podrZavaoci (ne pokazuju direktnu podriku nasilniku, ali im je posmatranje nasilja
zanimljivo);

neukljuceni posmatraci;

potencijalni zastitnici (ne podrzavaju nasilje, ali ne rade nidta po pitanju njegovog
sprecavanja);

»  zastitnici (pokuSavaju zaustaviti nasilje, direktno ili indirektno).

Sesto poglavlje je posveceno definisanju posljedica vrinjatkog nasilja. Brojne su
posljedice koje prate Zrtve nasilja, a posebno zbog toga §to one veoma &esto pokusavaju da svoja
negativna iskustva sakriju od drugih. Samo prikrivanje &injenice da su rtve nasilja uzrokuje
raznovrsne teSkoce koje uglavnom ne mogu samostalno da prevazidu, §to moze prouzrokovati

trajne posljedice na cjelokupan razvoj li¢nosti.

U sedmom poglavlju govori o ulozi nastavnika i pedagoga, kao i aktivnostima usmjerenim
na prevenciju i intervenciju u cilju spre¢avanja vrinjackog nasilja u osnovnoj skoli. Uzimajuéi u
obzir da su $kole veoma znacajne u formiranju cjelovite li¢nosti udenika, neophodno je raditi na
tome da se postigne balans izmedu discipline i veza koje karakteriiu topao, emocionalan i
podrzavaju¢i kontekst. Adekvatna reakcija nastavnika i pedagoga na pojavu nasilja medu
vrSnjacima je od izuzetnog znacaja, kao i njohova sposobnost i vjestina da ga prepoznaju i
adekvatno reaguju. Kako se ponalanjem udenika u $kolskom kontekstu moze upravljati,
pojasnjava znacaj adekvatnih mjera, kojima se ponasanje u¢enika usmjerava u skladu sa $kolskim

pravilima.

U osmom poglavlju isti¢e znacaj saradnje nastavnika i pedagoga u slu¢ajevima pojave

vrinjackog nasilja u osnovnoj $koli. Ta saradnja, prije svega, mora biti usmjerena na prevenciju



ovog fenomena. Nastavnik, s jedne strane, posjeduje odredene informacije o uenicima koji su
nasilnici ili Zrtve nasilja. Te informacije su od kljuénog znacaja za pedagoga koji posjeduje
profesionalna znanja i iskustva, te mjere, postupke i procedure koje je neophodno realizovati u
cilju prevencije, indetifikacije i suzbijanja nasilja medu vrinjacima. Zbog toga, njihova saradnja
dobija potpuniju i objektivniju dimenziju sagledavanja problema, nagina njegovog rjesavanija, ali

i predvidanja toka cjelokupnog procesa i eventualnih posljedica.

U devetom poglavlju naveden je pregled zakonskih i podzakonskih akata koji u Crnoj Gori
ureduju pojam vr$njackog nasilja. Navodi kljuéna dokumenta, kao $to Jje Konvencija o pravima
djeteta, Opsti zakon o obrazovanju i vaspitanju (,,Sluzbeni list RCG*, br. 64/02 1 31/05 i ,,Sluzbeni
list CG*, br. 49/07, 39/13, 44/13 i 47/17), aktuelni Akcioni plan za implementaciju strategije za
prevenciju i zaStitu djece od nasilja (2017-2021) i vrii pregled definisanih mjera u projektu ,, Skola

bez nasilja”.

U desetom poglavlju defini§u se osnovni pojmovi: komunikacija, $kola, odjeljen;jski

starjeSina, pedagog, vrinjacko nasilje i prevencija.

U jedanaestom poglavlju dat je pregled srodnih istrazivanja. Brojna istraZivanja koja su se
bavila ovom tematikom pokazuju prisutnost vrinjadkog nasilja u osnovnoj Skoli. Najnovije
istraZivanje koje je sprovedeno u Crnoj Gori 2018. godine sa ciljem uvida u pojavu vrs$njackog
nasilja, na uzorku 75 osnovnih i 41 srednje $kole, pokazalo je da se 90% uéenika u $koli osjeéa
sigurno 1 bezbjedno, ali, i da je svaki peti u¢enik Zrtva nasilja, a da se samo 6% udenika za pomo¢
obraca strucnoj sluzbi Skole. Uporedujuéi podatke sa istrazivanjem iz 2011. koje je sproveo
UNICEF i doSao do rezultata da 48% djece ima iskustvo vrinjackog nasilja, a 2018. 24% je
doZivljelo neki vid nasilja, mozemo konstatovati da ima napretka, ali nas to obavezuje na dalji

kontinuirani rad. Isti, za cilj ima postizanje nulte tolerancije na nasilje.

U istrazivatkom dijelu kandidatkinja postavlja jasne metodologke okvire istraZivanja na
temu: ZNACAJ KOMUNIKACIJE PEDAGOGA 1 ODJELJENJSKIH STARJESINA U CILJU
SPRECAVANJA VRSNJACKOG NASILJA U OSNOVNOJ SKOLI Poslije odredivanja
problema i predmeta, definisan je cilj i zadaci istraZivanja, nau¢no-istraZivacke hipoteze,
varijable, karakter i znacaj istraZivanja, populacija i uzorak, metode, tehnike i instrumenti
istrazivanja, kao i nacin statisti¢ke obrade dobijenih podataka.

Cilj istrazivanja bio je: unvrditi da li komunikacija pedagoga i nastavnika kroz



kontinuirani savjetodavno-instruktivni rad ima znacajan uticaj na smanjenje vr$njackog
nasilja u osnovnoj skoli.

Polaze¢i od definisanog cilja, postavljena je glavna hipoteza koja glasi: pretpostavija
se da komunikacija pedagoga i nastavnika i kontinuirani savjetodavno-instruktivni rad imaju
znacajan uticaj na smanjenje vrinjackog nasilja u osnovnoj skoli.

Za ispitivanje definisanih zadataka koristeni su odgovarajuée nau¢no istrazivacke
metode i instrumenti. U radu je primijenjen standardizovani instrument — upitnik, koji su
koristili Ministarstvo prosvjete, Zavod za &kolstvo i Unicef, u okviru realizacije projekta
,»,Skola bez nasilja — ka sigurnom i podsticajnom okruzenju za djecu*. Upitnik za nastavnike i
pedagoge imao je za cilj sagledavanje problema vr8njackog nasilja u osnovnoj skoli od strane
zaposlenih. Kao eksperimentalni faktor kreiran Je 1 uveden program stru¢nog usavrSavanja
nastavnika iz ove oblasti, koji je u meduvremenu akreditovan kao Program stru¢nog
usavrS$avanja nastavnika za Skolsku 2019/2020. i 2020/2021. godinu od strane Zavoda za
Skolstvo Crne Gore. Tema Programa nosi naziv ~Prevencija i suzbijanje vrinjatkog nasilja u
cilju formiranja povoljne $kolske klime za razvoj ucenika®, koji je usvojio Nacionalni savjet
za obrazovanje odlukom broj: 023-1161/2019-31 od 17. Jjula 2019. godine. Na kraju, kako bi
ostvarila uvid u kvalitet angaZovanja pedagoga i odjeljenjskih starjesina E-grupe, visila je
opservaciju Casova odjeljenjske zajednice koriste¢i prethodno konstruisanu skalu procjene.
Populaciju, iz koje je izabrala istraZivaki uzorak za potrebe istraZivanja, ¢ine svi pedagozi i
nastavnici osnovnih skola na podrugju opstine Niksi¢, a uzorak su nastavnici i pedagozi dvije

skole koje pripadaju centralnom dijelu Opstine Niksi¢.

Na osnovu zadataka istraZivanja koje je postavila, uslijedile su sljedece pomoéne, tj.
sporedne hipoteze €ije je potvrdivanje ili odbacivanje omogucilo i verifikaciju glavne nauéno-

istrazivacke hipoteze:

1. pretpostavija se da odjeljenjske starjesine nijesu u dovoljnoj mjeri informisane o vrstama,
uzrocima, posljedicama i nacinima postupanja u slucajevima pojave vrinjackog nasilja u osnovnoj
skoli;

.....



3. pretpostavija se da pedagozi i nastavnici najcesce kao mjeru koriste situacioni savjetodavni
razgovor s ucenicima, a ne planirani/preventivni;

4. pretpostavija se da je edukacija nastavnika efikasan nacin za prevenciju vr$njackog nasilja u
osnovnoj skoli;

5. pretpostavija se da kontinuirani savietodavno-instruktivni rad pedagoga s nastavnicima, iz
oblasti vr$njackog nasilja, doprinosi smanjenju ove pojave u osnovnoj skoli;

6. pretpostavija se da strucno usavrsavanje iz oblasti vr$njackog nasilja doprinosi smanjenju ove
pojave u osnovnoj skoli.

U osnovi cjelokupne kvalitetne organizacije i realizacije istrazivanja bila je, kvalitetna
komunikacija. Od nivoa kvaliteta komunikacije koja se ostvaruje medu subjektima tokom
zajednicke prakse, zavisi nivo kvaliteta produkta te prakse. S obzirom na brojna napredovanja E-
grupe koja su razmatrana, konstatuje da je ostvaren cilj istrazivanja, i potvrdena glavna hipoteza
istraZivanja koja glasi: pretpostavija se da komunikacija pedagoga i nastavnika i kontinuirani
savjetodavno-instruktivni rad imaju znacajan uticaj na smanjenje vrinjackog nasilja u osnovnoj
Skoli.

Prvi istraZivacki zadatak bio je usmjeren na utvrdivanje nivoa informisanosti odjeljenjskih
starjeSina o karakteristikama pojave vrinja¢kog nasilja u osnovnoj Skoli.

Podaci su ukazali na promjenu u nivou informisanosti o vr8njackom nasilju, te i stavu, misljenju
1 postupanju prilikom pojave nasilja medu vrdnjacima. Navela Je statisticki znalajne razlike u
odgovorima E-grupa u odnosu na K-grupu, koje upuduju na znacaj nivoa informisanosti
odjeljenjskih starjedina za pravilno identifikovanje i postupanje prilikom pojave vrinjackog

nasilja:

> ispitanici smatraju da je nasilje veoma izraZeno medu ucenicima;

> ispitanici smatraju da se uenici, uglavnom, ne osjecaju sigurnim kada je u pitanju pojava
vrinjackog nasilja;

> ispitanici smatraju da se kontinuirana pojava brojnih nacina pona$anja medu u¢enicima
moze smatrati i nazivati vrinjacko nasilje, kao $to su: omalovazavanje, vrijedanije,
ogovaranje, nazivanje pogrdnim imenima, ismijavanje, uhodenje, zastradivanje,
ucjenjivanje, ignorisanje, izbjegavanje, isklju¢ivanje iz kruga svojih prijatelja, fizicki
napadi, oduzimanje i unistavanje li¢nih i §kolskih stvari, izlaganje neprijatnim dodirima i

gestovima, pogrdno izrazavanje o porodici uéenika i njegovom porijeklu;



> ispitanici navode sljedece reakcije ucenika kao najéesée prilikom pojave vrinjackog nasilja:
pasivno posmatraju, verbalno i fizigki odvajaju Zrtvu od nasilnika, pridruzuju se fizickoj
odbrani Zrtve, navijaju za nastavak tuce, pozivaju nastavnika ili druge odrasle osobe u koli

da pomognu oko rjesavanja konflikata i sukoba.

Realizacija osmi$ljenog programa za obuku nastavnika pokazala je pozitivne rezultate.
Drugi istrazivacki zadatak bio je usmjeren na identifikovanje vrste nasilja koja se najéesce
pojavljuje u osnovnoj §koli.

Na inicijalnom anketiranju, ispitanici E-grupe i K-grupe su posebno naglasili prisustvo
verbalnog i fizi¢kog nasilja medu ucenicima. Nije identifikovana statisti¢ki zna¢ajna razlika u
odgovorima ispitanika E-grupe i K-grupe. Na finalnom anketiranju se, ipak, pokazala statisti¢ki
znacajna razlika u odredenim odgovorima E-grupe u odnosu na K-grupu. Ispitanici E-grupe na
finalnom anketiranju su, za razliku od inicijalnog, identifikovali i prepoznali, osim verbalnog i
fizitkog, Cesto prisustvo emocionalno-psiholotkog, socijalnog i kulturnog oblika nasilja. Dobijeni
rezultati su pokazali na jo§ jedan pozitivan efekat eksperimentalnog programa koji je kod
odjeljenjskih starjesina E-grupe razvio vjestinu prepoznavanja raznovrsnih oblika nasilja, koji su
prisutni medu uenicima. Na osnovu dobijenih podataka, odbacena je druga postavljena nau¢no-
u osnovnoj Skoli, s obzirom na to da je identifikovana i pojava fizickog, emocionalno-psiholoskog,

socijalnog 1 kulturnog nasilja medu uéenicima.

Jedan od znalajnih faktora koji mozZe uticati na smanjenje vrSnjackog nasilja, jeste nivo
znanja 1 informisanosti subjekata o preventivnim mjerama i postupcima prilikom njegove pojave.
Konstatovano je da su odjeljenjske starjesine E-grupe na ¢asovima odjeljenjske zajednice ostvarile

kvalitetan angazman, koji je bio usmjeren na:

» podizanje nivoa informisanosti uéenika o vrénjackom nasilju;
» razvijanje socijalnih i komunikacionih vjestina udenika;

> upoznavanje u¢enika sa postupanjem i reagovanja prilikom pojave vr$njackog nasilja.
Tome je doprinijela uspjesno realizovana obuka za nastavnike.

Jedan od najznacajnijih preventivnih postupaka pedagoga i nastavnika, koji se navode u nauéno-

istrazivackoj gradi, jeste prvenstveno poducavanje ucenika. Na toj osnovi potvrdena je treca



postavljenu nauéno-istrazivacka hipoteza koja glasi: pretpostavija se da pedagozi i nastavnici
najcesce kao mjeru koriste situacioni savjetodavni razgovor s ucenicima, a ne

Pplanirani/preventivni.

U istrazivanju, Cetvrti, peti i $esti istraZivacki zadatak bio je usmjeren na procjenu efikasnosti
razli¢itih aktivnosti koje obuhvataju anga’man nastavnika i pedagoga u cilju identifikacije,

prevencije i smanjenja vr$njackog nasilja u osnovnoj skoli. Te aktivnosti obuhvatale su :

1. edukaciju nastavnika,
2. savjetodavno-instruktivni rad pedagoga s nastavnicima,

3. stru€no osposobljavanje nastavnika.

Odjeljenjske starjesine E-grupe su u toku obuke usvojile odredena znanja, iskustva, vjestine i
navike na osnovu kojih je u potpunosti moguée regulisati odnose u skoli, na nadin koji ¢e se uticati

na suzbijanje pojave vrinjackog nasilja. Na toj osnovi, potvrdene su :

> Cetvrta hipoteza koja glasi: pretpostavija se da Jje edukacija nastavnika efikasan nacin za
prevenciju vr$njackog nasilja u osnovnoj $koli;

> peta hipoteza koja glasi: pretpostavija se da kontinuirani savjetodavno-instruktivni rad
pedagoga s nastavnicima, iz oblasti vrinjackog nasilja, doprinosi smanjenju ove pojave u
osnovnoj skoli,

> Sesta hipoteza koja glasi: pretpostavija se da strucno usavrsavanje iz oblasti vr$njackog

nasilja doprinosi smanjenju ove pojave u osnovnoj skoli.

U zaklju¢nom dijelu kandidatkinja navodi razloge i uzroke za pojavu vrinjackog nasilja u
osnovnoj Skoli. Posebno istie zapostavljenu vaspitnu ulogu $kole, kao i ulazak u svijet novina,
bez temeljne analize i pripreme. Isti¢e vaZnost struénog usavrSavanja nastavnika i temeljno
partnersko rjeSavanje eventualnih problema.

U dijelu navodenja pedagoskih preporuka temeljno analizira postupke, koje je neophodno
preduzeti kako bi se ovaj fenomen sveo na najmanju mogucu mjeru. U tom dijelu navodi i vaznost
sveobuhvatne analize podru¢ja rada pedagoga.

Kljuénim navodi sljedeée aktivnosti nastavnika i pedagoga:

» formiranje tima za prevenciju i postupanje u slu¢ajevima pojave nasilja u §koli;

angazovanje pedagoga u osmisljavanju radionica koje ¢e biti usmjerene na teoretsko
obogacivanje znanja nastavnika i u€enika o vrstama, uzrocima i posljedicama vrinjackog
nasilja;

odrZavanje sastanaka na kojima ¢e nastavnici, koji ve¢i dio vremena provode s uéenicima,
za razliku od pedagoga, iznijeti problem pojave nasilja medu ucenicima;

saradnja pedagoga i nastavnika koja ée biti usmjerena na identifikovanje vrste nasilja koje
su prisutne medu ucenicima u odredenom odjeljenju;

pracenje i biljeZenje ponasanja ucenika kod kojih se uoCavaju elementi nasilnog ponasanja;
utvrdivanje uzroka nasilnog ponasanja (¢as odjeljenjske zajednice, razvoj grupne kohezije,
sociometrijsko istrazivanje i sl.);

uspostavljanje potrebnih mjera za prevenciju i suzbijanje odredene vrste nasilja koja je
identifikovana u odredenom odjeljenju;

upoznavanje roditelja s problemom u ponasanju uéenika;

poducavanje svih u€enika u skoli o rizi¢nim posljedicama vr$njackog nasilja;
organizovanje zajedni¢kog rada svih udenika u gkoli od strane pedagoga ili nastavnika na
temu vrSnjackog nasilja (tematske priredbe, predstave, zajednicka druzenjai sl.);

rad na projektima svih ucenika u $koli na temu vrinjackog nasilja koji su uskladeni s
razvojnim nivoom ucenika (izrada flajera, interni literarni i likovni konkursi);
razmatranje problema pojave vrinjackog nasilja na Savjetu roditelja;

razmatranje problema pojave vrinjackog nasilja na roditeljskim sastancima;

kreiranje raznovrsnih panoa koji ¢e biti izloZeni u holu kole itd.;

definisanje odjeljenjskih pravila pona3anja ili odjeljenjskog ugovora;

uspostavljanje kolskih pravila ponasanja;

formiranje kutije povjerenja;

razmatranje i definisanje strategija za prevenciju vrinjackog nasilja na sastancima
Ucenickog parlamenta;

uspostavljanje vrinjacke podrske;

organizovanje meduodjeljenjskih razrednih takmiéenja;

uspostavljanje sistema pohvala i nagrada za najbolja odjeljenja;

kvalitetna organizacija dezurstva nastavnika i uéenika u Skoli;

pobolj3anje kvaliteta organizacije vannastavnih aktivnosti u &koli.



Na osnovu svega izloZenog, mozemo zakljugiti da je kandidatkinja temeljno analizirala aktuelni
problem u obrazovno-vaspitnoj praksi i u svom radu iznijela stav o vaZnosti adekvatne
komunikacije medu svim partnerima, ¢ime smatramo da je dala naucni doprinos kako teoriji, tako

1 pedagoskoj praksi.

Komisjja smatra da magistarski rad kandidatkinje Nade Mitrovié na temu: ZNACAJ
KOMUNIKACIJE PEDAGOGA I ODJELJENJSKIH STARJESINA U CILJU SPRECAVANJA
VRSNJACKOG NASILJA U OSNOVNOJ SKOLI, ispunjava normative koji vaze za magistarske
teze, te stoga predlaze Nastavno-nauénom vijeéu Filozofskog fakulteta Univerziteta Crne Gore da

odobri usmenu odbranu ovog rada.

Niksi¢, 30.10.2019. godine Komisija u sastavu:

Dr Katarina Todorovié, mentorka

